
Ո Ր Ո Շ ՈՒ Մ
23 ապրիլի 2025 թվականի   N 1001 
«ՄԱՐԳԱՐՅԱՆՍ ԲԻԼԴԻՆԳ ԳՐՈՒՊ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ԳՆՈՒՄՆԵՐԻ ԳՈՐԾԸՆԹԱՑԻՆ ՄԱՍՆԱԿՑԵԼՈՒ ԻՐԱՎՈՒՆՔ ՉՈՒՆԵՑՈՂ ՄԱՍՆԱԿԻՑՆԵՐԻ ՑՈՒՑԱԿՈՒՄ ՆԵՐԱՌԵԼՈՒ ՎԵՐԱԲԵՐՅԱԼ 
Ղեկավարվելով «Գնումների մասին»  ՀՀ օրենքի 15-րդ հոդվածի 6-րդ մասով, Վանաձորի համայնքապետարանի աշխատակազմ ՀԿՀ-ի և «Մարգարյանս Բիլդինգ Գրուպ» ՍՊԸ-ի միջև 21․02․2025թ կնքվել է «Վանաձորի համայնքապետարանի կարիքների համար նախագծանախահաշվային փաստաթղթերի կազմման աշխատանքների գնման»   ՀՀ ԼՄՎՀ ԳՀԱՇՁԲ-25/16-1 ծածկագրով պայմանագիր։
20․02․2025թ․ «Մարգարյանս Բիլդինգ Գրուպ» ՍՊԸ-ն, ի դեմս Ընկերության տնօրենի ժամանակավոր պաշտոնակատար Վ․ Բոջուկյանի, միակողմանի կնքել է «Տուժանքի  մասին» վերտառությամբ համաձայնագրեր։
18․03․2025թ-ին «Մարգարյանս Բիլդինգ Գրուպ» ՍՊԸ-ին ծանուցվել է ֆինանսական միջոցների հատկացվելու մասին համաձայնագիր, որով Կատարողը պարտավորվում է 15 աշխատանքային օրվա ընթացքում ներկայացնել իր կողմից ստորագրած համաձայնագիրը և պայմանագրի, որակավորման ապահովումները (բանկային երաշխիքի կամ կանխիկ փողի ձևով)։
08․04․2025թ-ը ներառյալ «Մարգարյանս Բիլդինգ Գրուպ» ՍՊԸ-ն չի ներկայացրել վերոնշյալ փաստաթղթերը, այսպիսով խախտելով պայմանագրի 7․15 կետը։
Վանաձորի համայնքապետարանի աշխատակազմ ՀԿՀ-ն, հիմք ընդունելով «Գնումների մասին» ՀՀ օրենքի 6-րդ հոդվածի 1-ին մասի 6-րդ կետը և նշված պայմանագրի 7․15-րդ կետը, իրավունք ունի միակողմանի լուծել պայմանագիրը, եթե Կատարողը՝ «Մարգարյանս Բիլդինգ Գրուպ» ՍՊԸ-ն,  խախտել է պայմանագրի վերոգրյալ կետը։
ՀՀ քաղաքացիական օրենսգրքի (Այսուհետ՝ Օրենսգիրք) 345-րդ հոդվածի 1-ին մասի համաձայն՝ պարտավորության ուժով մի անձը (պարտապանը) պարտավոր է մեկ այլ անձի (պարտատիրոջ) օգտին կատարել որոշակի գործողություն. այն է` վճարել դրամ, հանձնել գույք, կատարել աշխատանք, մատուցել ծառայություն և այլն, կամ ձեռնպահ մնալ որոշակի գործողություն կատարելուց, իսկ պարտատերն իրավունք ունի պարտապանից պահանջել կատարելու իր պարտականությունը:
Օրենսգրքի 408-րդ հոդվածի համաձայն՝  պարտավորության խախտում է համարվում այն չկատարելը կամ անպատշաճ (կետանցով, ապրանքների, աշխատանքների և ծառայություններիթերություններով կամ պարտավորության բովանդակությամբ որոշվող այլ պայմանների խախտմամբ) կատարելը:
Օրենսգրքի 466-րդ հոդվածի 2-րդ մասի համաձայն՝ պայմանագիրը, կողմերից մեկի պահանջով, կարող է փոփոխվել կամ լուծվել դատարանի վճռով միայն մյուս կողմի թույլ տված` պայմանագրի էական խախտման կամ օրենքով կամ պայմանագրով նախատեսված այլ դեպքերում:
Էական է ճանաչվում կողմերից մեկի թույլ տված պայմանագրի խախտումը, որը հանգեցնում է մյուս կողմի համար այնպիսի վնասի, որն զգալիորեն զրկում է վերջինիս այն բանից, ինչը նա իրավունք ուներ ակնկալել պայմանագիրը կնքելիս:
Օրենսգրքի 469-րդ հոդվածի 5-րդ մասի համաձայն  Եթե պայմանագրի փոփոխման կամ լուծման համար հիմք է ծառայել կողմերից մեկի թույլ տված պայմանագրի էական խախտումը, մյուս կողմն իրավունք ունի պահանջել հատուցելու պայմանագրի փոփոխմամբ կամ լուծմամբ պատճառված վնասները:
Այսպիսով, հիմք ընդունելով վերոգրյալները և հաշվի առնելով «Գնումների մասին» ՀՀ օրենքի  6-րդ հոդվածի 1-ին մասի 6-րդ կետի ա) ենթակետը, 2-րդ մասը, 15-րդ հոդվածի 6-րդ մասը, ՀՀ կառավարության 4 մայիսի 2017 թվականի 526-Ն որոշմամբ սահմանված կարգի 18-րդ կետը, 32-րդ կետի 9-րդ ենթակետը․
Գնումների մասին օրենքի 6-րդ հոդվածի 1-ին մասի 6-րդ կետի գնման գործընթացի շրջանակներում ստանձնած պարտավորությունը, որը հանգեցրել է պատվիրատու կողմից պայմանագրի միակողմանի լուծման  կամ գնման գործընթացին տվյալ մասնակցի հետագա մասնակցության դադարեցմանը և մասնակիցը հրավերով և /կամ/ պայմանագրով սահմանված ժամկետում չի վճարել հայտի, պայմանագրի և /կամ/ որակավորման ապահովման վճարը։
Ելնելով վերոգրյալից՝  որոշում եմ․
1․«ՄԱՐԳԱՐՅԱՆՍ ԲԻԼԴԻՆԳ ԳՐՈՒՊ» ՍՊԸ-ին ներառել գնումների գործընթացին մասնակցելու իրավունք չունեցող մասնակիցների ցուցակում՝ սույն որոշումը կայացվելուն օրվան հաջորդող օրն այն տրամադրել լիազորված մարմնին և մասնակցին։ 
        
        ՀԱՄԱՅՆՔԻ ՂԵԿԱՎԱՐԻ
 ՊԱՇՏՈՆԱԿԱՏԱՐ`   					  ԱՐԿԱԴԻՓԵԼԵՇՅԱՆ

